
GOUVÈNÈ CUOMO ANONSE ENSKRIPSYON POU KATRIYÈM SESYON ANYÈL I 

LOVE MY PARK DAY  
 

Gouvènè Andrew M. Cuomo jodia te anonse ke enskripsyon sou entènèt louvri kounye 
a pou katriyèm sesyon anyèl I Love My Park Day, kap fèt nan dat 2 me nan park ak sit 
istorik yo toupatou nan New York. Depi lansman l nan ane n 2012, kantite pak yo ki te 
patisipe nan I Love My Park Day te plis pase double, e kantite volontè kap patisipe yo te 
triple. Ou ka jwenn detay sou aktivite yo nan www.nysparks.com.  
 
“Pou tout Nouyòkè ki renmen bèl pak ak sit istorik nou yo nan eta pandan tout ane a, 
mwen etann envitasyon an pou volontè yo nan dat 2 me epi ede asire ke sit sa yo rete 
kèk nan pi bon nan peyi a,” Gouvènè Cuomo te deklare. “Pak sa yo ofri pi bon opòtinite 
anplennè New York, atire touris ki sipòte ekonomi lokal yo epi rasanble moun yo 
ansanm. Patisipe nan 'I Love My Park Day' se yon bon fason pou rebay a sit espesyal 
sa yo, e mwen ankouraje tout moun pou vini epi bay lamen.” 
 
Biwo Pak, Lwazi ak Konsèvasyon Istorik Eta New York ak Parks & Trails New York 
mete ansanm pou patwone ‘I Love My Park Day’ ki se yon aktivite nan tout eta a pou 
amelyore epi valorize pak ak sit istorik New York ak tou pote viziblite nan tout sistèm 
pak la. Volontè yo pral selebre sistèm pak New York la lè yo repare domaj ak netwaye 
dega siklòn ak lòt debri ki sou teren pak yo ak plaj yo, lè yo plante pyebwa ak jaden, lè 
yo repare santye ak abita lanati, lè yo retire espès k ap anvayi yo, epitou lè yo travay 
sou plizyè pwojè amelyorasyon espas la. Plis pase 90 pak a sit istorik pral patisipe, 
apati Montauk Point a Niagara Falls.  
 
Nan 2014, plis pase 6,000 volontè te patisipe nan 120 pwojè netwayaj, amelyorasyon 
ak anbelisman nan plis pase 80 pak eta ak sit istorik, sa te kontribye 12,000 èdtan sèvis 
volontè. Wap jwenn foto ane anvan yo la, la , la  ak la . 
 
Komisyon Eta New York sou Sèvis Nasyonal ak Kominotè a ap rantre nan travay la 
ankò ane sa a pou ede rekrite volontè, ankouraje inisyativ la epi sipòte pwojè yo 
toupatou nan eta a. 
 
Komisyonè Park Eta Rose Harvey te deklare, “Gouvènè Cuomo kontinye ap dirije 
transfòmasyon park ak sit yo toupatou nan eta avèk plan NY Parks 2020 pou envesti 
$900 milyon dola nan finansman prive ak piblik pou modènize sistèm pak eta nou yo. 

Volontè nou yo se patnè enpòtan nan efò sa a pou fè park ak sit nou yo pi bon pase jan 
yo ye. M ta renmen remèsye Parks & Trails New York pou I Love My Park Day sa li 
òganize a, epi m envite volontè tout laj vini jwenn nou ankò nan jounen ‘I Love My Park 
Day’ a pou okazyon espesyal sa pou yo montre sipò djanm yo pou mayifik rezo pak 
New York la.”  
 
“Envestisman istorik Gouvènè Cuomo nan pak eta ede pak ak sit istorik eta New York 
yo fè kokenn amelyorasyon, men pou ede yo klere tankou bijou yo ye a, n ap mobilize 
sipò zanmi, volontè ak patenè,” te deklare Direktè Egzekitif Parks & Trails New York la, 
Robin Dropkin. “Nou espere Nouyòkè ki itilize epi renmen pak yo gen yon lòt okazyon 
pou jwe wòl pa yo atravè koutmen yo ka bay nan 'I Love My Park Day' ane sa. Avèk 
ogmantasyon nan kanitite pwojè ane sa a ak park kap patisipe yo, gen yon bagay ki 
disponib pou chak moun nan chak rejyon nan eta!”  
 
Anrejistreman I Love My Park Day ka fè sou sit entènèt 
http://www.ptny.org/ilovemypark/index.shtml.  
 
I Love My Park Day montre angajman Gouvènè Cuomo pou amelyore park yo ak elaji 
aksè pou rekreyasyon anplennè. Nan kad Ajanda Opòtinite 2015 li a, Gouvènè a te 
anonse plan NY Parks 2020 li a, fè yon angajman plizyè ane pou ogmante yon laj 
varyete finansman piblik ak prive pou envesti apeprè $900 milyon nan Park Eta yo de 
2011 a 2020. Bidjè Egzekitif 2015-16 lan pwopoze $110 milyon dola nan inisyativ sa. 

